
PRAKATA 

 

Melihatkan kepada situasi dan perkembangan di dalam dunia perniagaan 

online, anda sepatutnya sedar yang anda memang PERLU & WAJIB memiliki 

Halaman Perniagaan Facebook (Facebook Business Page @ Fan Page) anda 

sendiri.  Statistik menunjukkan terdapat lebih daripada 2 Billion pengguna aktif 

bulanan membuat platform di Facebook dan ia agak mustahil bagi mana-mana 

perniagaan untuk mengabaikannya. 

 

Realitinya, berada di Facebook akan memudahkan orang ramai untuk 

mencari dan berinteraksi dengan perniagaan anda secara atas talian (online). 

 

Jadi, tanpa membuang masa, jom kita menyelami dengan lebih mendalam 

lagi bagaimana untuk menghasilkan Facebook Page mengikut langkah-langkah 

mudah ini.  Insyaallah di akhir tutorial ini, anda boleh berbangga kerana dapat 

menghasilkan halaman anda sendiri ! 

 

 

Mohd Salihin Bin Jamian 

30 Oktober 2018 

Port Dickson 

1. PENGENALAN 

 

Melihatkan kepada situasi dan perkembangan di dalam dunia perniagaan online, anda sepatutnya 

sedar yang anda memang PERLU & WAJIB memiliki Halaman Perniagaan Facebook (Facebook 

Business Page @ Fan Page) anda sendiri.  Statistik menunjukkan terdapat lebih daripada 2 Billion 

pengguna aktif bulanan membuat platform di Facebook dan ia agak mustahil bagi mana-mana 

perniagaan untuk mengabaikannya. 

 

Realitinya, berada di Facebook akan memudahkan orang ramai untuk mencari dan berinteraksi 

dengan perniagaan anda secara atas talian (online). 

 

Jadi, tanpa membuang masa, jom kita menyelami dengan lebih mendalam lagi bagaimana untuk 

menghasilkan Facebook Page mengikut langkah-langkah mudah ini.  Insyaallah di akhir tutorial ini, 

anda boleh berbangga kerana dapat menghasilkan halaman anda sendiri ! 

 

 

 

2.   LANGKAH MUDAH MEMBANGUNKAN HALAMAN PERNIAGAAN (FACEBOOK PAGE) 

 

 
 

 

 

 

 

 

 

 

 

•Mendaftar Langkah 1 

•Tambah Gambar Langkah 2 

•Terokai Halaman Baru Anda Langkah 3 

•Tambah Keterangan Ringkas Langkah 4 

•Wujudkan Nama Nama Langkah 5 

•Lengkapkan Bahagian Anda Langkah 6 

•Buat Posting Pertama Anda Langkah 7 

•Mula Terlibat Langkah 8 

LANGKAH 1 : MENDAFTAR 

 

Pergi ke facebook.com/business dan klik Buat Halaman di sudut kanan atas.  Pilih ‘Create’ ‘Page’  

 

 

 

Anda akan diminta untuk memilih Kategori Halaman (Page Category) samada Business or Brand 

atau Community or Public Figure.   

Apabila anda klik pada Business or Brand,  kotak seterusnya akan terbuka meminta anda mengisi 

beberapa butiran lanjut, seperti Nama Halaman (Page Name), Kategori  Halaman (Category), 

Alamat (Address) dan Nombor Telefon (Phone Number).  

 

Setelah selesai mengisi semua maklumat yang diperlukan, klik ‘Continue’.  Ambil perhatian bahawa 

dengan berbuat demikian (klik continue), ini menunjukkan bahawa anda telah menerima dan 

bersetuju terhadap kesemua terma dan syarat Facebook untuk ‘Facebook Page’ yang anda sedang 

bina. 

TAHNIAH !  Anda telah mempunyai ‘Facebook Page’ anda sendiri ! 

LANGKAH 2  :  MEMUAT NAIK GAMBAR 

 

Seterusnya, anda akan diminta untuk memuat naik Gambar/Imej Profil (Profile Picture) dan Gambar 

Cover (Cover Picture) untuk Facebook Page anda. Langkah ini penting bagi memberi kesan visual 

dan imej yang baik bagi page dan perniagaan anda.  Pastikan gambar atau foto yang anda pilih 

sejajar/sesuai dengan jenama dan perniagaan yang anda jalankan. 

 

Anda perlu memuat naik gambar/imej profil anda terlebih dahulu. Imej ini akan dipaparkan bersama-

sama dengan nama perniagaan anda semasa pelanggan membuat pencarian, dan semasa interaksi 

dengan pengguna serta ia akan muncul di bahagian atas sebelah kiri Facebook Page anda. 

 

Anda boleh memuat naik jenis gambar/imej profil mengikut kesesuaian Kategori Halaman (Page 

Category) yang anda telah pilih.  Jika anda seorang usahawan yang menjalankan perniagaan dan 

mempunyai jenama sendiri, menggunakan logo anda sebagai Gambar/Imej Profil adalah cara yang 

tepat. Logo berkait rapat dengan jenama. Sekiranya logo kita baik dan berkesan, orang akan ingat 

dengan mudah logo itu. Logo yang baik boleh diletak di mana saja terutama dalam pengiklanan, ia 

akan serlahkan di mata orang yang melihatnya. 

 

Jika anda seorang selebriti atau tokoh awam, gambar foto wajah anda boleh digunakan sebagai daya 

tarikan bagi mewujudkan keyakinan pelanggan kepada anda. 

Seterusnya, masa untuk memilih Imej/Gambar bagi Cover (Cover Picture) anda.  Imej ini merupakan 

bahagian yang paling menonjol pada Facebook Page anda. Imej ini umpama papan tanda (Sign 

board) di kedai anda.  Cuba fikirkan sejenak apa yang sepatutnya ada di papan tanda kedai kita ye ?   

 

Ianya harus memperlihatkan idea halaman, apa yang anda jual dan menyampaikan keperibadian 

jenama anda. Ia akan dipaparkan pada saiz 820 x 312 pixel pada desktop atau 640 x 360 pixel di 

telefon bimbit. Imej yang anda hasilkan mestilah sekurang-kurangnya 400 pixel atau lebih lebih tinggi 

daripada 150. 

 

Sebaik sahaja selesai memilih imej yang sesuai, klik ‘Upload a Cover Photo’. 

 

 

 

 

 

 

 

 

 

 

 

 

 

 

 



  

7 | P a g e  
 

 

 

 

LANGKAH 3  : TEROKAI HALAMAN BARU ANDA 

 

Tadaaaa! Facebook Page anda telah siap !  Walau bagaimanapun, anda perlu mengambil beberapa 

langkah lagi bagi menjadikan page anda lengkap dengan maklumat dan informasi tentang 

perniagaan yang anda jalankan. Jangan risau, ia tak akan mengambil masa yang lama sekiranya 

anda tahu maklumat yang perlu diisi. 

LANGKAH 4  : TAMBAH KETERANGAN RINGKAS 

 

Ini adalah peluang anda untuk memberitahu kepada audience dan bakal pelanggan tentang 

perniagaan anda. Tuliskan ayat/penerangan ringkas tentang perniagaan anda (maksimum 155 

aksara).  Jangan terlalu panjang.  Biar ringkas dan padat. Jangan risau, pada bila-bila masa, 

bahagian ini boleh disunting mengikut keperluan. 

 

 
 

Klik ‘Save’ dan ‘Publish’.   

LANGKAH 5  : WUJUDKAN ‘USERNAME’ ANDA 

 

Untuk makluman, Facebook Page yang kita bina boleh di index oleh Google.  Jadi amat penting 

untuk kita mencipta username yang sesuai agar keyword tersebut dapat dikesan dan 

berkemungkinan tersenarai dalam carian di enjin pencarian Google.  Ciptalah Username yang unik, 

ringkas dan mudah diingati dan yang paling penting tidak melebihi dari 50 aksara panjang. Username 

yang unik, ringkas dan padat memudahkan pelanggan untuk mengingat seterusnya memudahkan 

kerja-kerja mempromosi. 

 

 
 

 

Klik ‘Create Username’ apabila anda selesai. Mesej seterusnya akan muncul menunjukkan pautan 

tersebut boleh digunakan oleh pelanggan untuk berhubung dengan perniagaan anda sama ada di 

Facebook mahu pun di Facebook Messenger. 

Klik OK untuk meneruskan langkah seterusnya bagi melengkapkan pengisian pada butiran page 

perniagaan. 

LANGKAH 6  : LENGKAPKAN MAKLUMAT ANDA 

 

Langkah seterusnya adalah melengkapkan butiran-butiran diri dan perniagaan pada Facebook Page 

anda.  Isi kesemua maklumat anda dari awal. Untuk makluman, Facebook akan menyimpan 

kesemua data dan maklumat berkaitan perniagaan anda dalam bentuk database atau pangkalan 

data.  Perniagaan dan produk anda sangat berpotensi untuk sampai kepada pelanggan sekiranya 

anda mengisi maklumat yang tepat dan betul.   

 

 

 
 

Untuk menentukan lokasi dan jam perniagaan anda, klik Edit Maklumat Halaman di bahagian atas 

sebelah kanan skrin. 

Apabila anda selesai, klik Save Changes 

LANGKAH 7  :  BUAT ‘POSTING’ PERTAMA ANDA 

 

Sebelum anda mula menjemput rakan-rakan atau pelanggan untuk ‘LIKE’ Halaman Facebook 

Perniagaan anda, pastikan anda telah membuat beberapa ‘posting’ dalam bentuk ‘softsell’ atau 

berkongsi maklumat serta informasi berguna kepada mereka. Anda boleh menulis sendiri ‘posting’ 

anda atau berkongsi informasi dari blogger-blogger yang berkaitan dengan produk yang anda jual.  

Tetapi jangan lupa untuk memberi penghargaan atau kredit kepada mereka.   

 

Anda juga boleh membuat ‘posting’ yang lebih spesifik, seperti tawaran hadiah, jualan murah, 

pemberiaan diskaun atau apa-apa sahaja yang boleh menarik perhatian pelanggan atau audience 

untuk pergi dan LIKE Page Perniagaan anda. 

Pastikan bahawa apa sahaja yang anda pos menawarkan nilai untuk pelawat anda apabila mereka 

tiba di Facebook Page anda. 

 

Facebook Page anda sekarang mewakili diri dan perniagaan anda.  Pastikan bakal pelanggan anda 

berasa selesa untuk berinteraksi dengan anda. 

 

 
 

 

 

LANGKAH 8 : MULA MENJUAL ! 

 

Sekarang anda sudah bersedia untuk mempromosi dan memberikan link Facebook Page anda 

kepada bakal-bakal pelanggan di luar sana ! Untuk permulaan, jemput keluarga dan rakan-rakan 

untuk LIKE page anda. Gunakan saluran media sosial anda yang lain, seperti  whatsapp, telegram 

dan Twitter untuk mempromosikan page anda.  SELAMAT MENCUBA ! 

 

 

 

 

 




